
616 hitz
Gaur egun, handikeriatan eta gehiegikeriatan ibiltzen gara, zenbat eta zer jan jakin gabe askotan. Baraua prebentzio modu bat da, eta gure arbasoek askotan jarraitzen zuten, halabeharrez edo gogoz.

Hobe aurrea hartu sendatu baino

Homeopatia - Delia Yarnoz

Festa hauetan asko jan eta edaten dugu; batzuek bai behintzat, jakiak ditugunok. Ospatzeko ohiturari jarraitzen diogu: Gabonetan ongi izan, ongi pasatu eta asko jan. 

Txikia nintzela, «asko eman» esaten zen, eta ni oroitzen naiz gure izebek Gabon gauean plater bat gehiago jartzen zutela, behartsuren bat edo beste inor etor zitekeelakoan. 

Argia piztu da naturan, leloak hala dio behintzat, eta gure baitan ere gure barruko onena pizteko ohitura ospatzen omen da. Eguberri on, Gabon; urte berri on; jan turroi. 

Gure etxean konpota jaten genuen: sagarrak, muxikak edo mertxika belarriak, aitonak lehortutako mahastietako mahats pasak, pikuak, kanela, ardo gozoa... Lehen, garai hauetan barau edo garbiketa egiten zen zenbait kulturatan, gurean barne. Eta gaur egun, aldiz, oparotasun kulturaren seinale, handikeriatan eta gehiegikeriatan ibiltzen gara, zenbat eta zer jan jakin gabe askotan. 

Baraua prebentzio modu bat da, eta gure arbasoek askotan jarraitzen zuten, halabeharrez edo gogoz. Hori esatean, badirudi janari buruz bakarrik ari garela, eta ez edanaz edo bestelako gehiegikeriez; baina ez da guztiz horrela. 

Tradizioari jarraituz entzun izan dugu «ongi bizi, ongi hiltzeko»; edo «txiroek eman egiten dute ezer trukean espero gabe»; edo «dirua ura bezalaxe joan behar da»; edo «duena ematen ez dakiena da pobrea, eta aberatsa, berriz, ez duena edo duena ematen dakiena». 

Hori ere homeopatikoa da zentzu guztietan, burua mentala, bihotza-emozionala, harreman esparrua denena edo kolektibitatearena, herria, gizartea... denen ongia behar izaten baita gure ongia lortu ahal izateko; bestela, zertarako Eguberria? Jesus asko daude hiltzen Calcuttako kaleetan, eta «ni» bat da hiltzen dena, esan zuen ama Teresa Calcuttakoak. Askotan aberastasun horretan ez al gaude hilik, hotzik, hutsik...? Jaioberria ez al da gure «ni» berria, Adler eta Jungen teorian, psikoanalisiaren oinarrian, Hannhemanekin batera Vienako Eskolak aldarrikatzen zuena? Gure nini garbia, orbanik gabea, errugabea eta gardena? 
Bizitza horrelakoa da 

Aurrea hartzea hobe da sendatzea baino. Behar bezala azaltzeko, kasu praktiko bati buruz hitz egingo dizuet. Alzheimer ajeak zituzten gaixo gozo batzuekin nengoela, dei bat jaso nuen. Presionatzen nindutela sentitu zuten, eta urduritzen hasi ziren, batzuk besteak baino gehiago. 

Hori ere bada homeopatiak garai haietan gomendatzen zuena: bioaniztasuna. Indibidualtasuna. Bakantasuna eta bakartasuna, gurea, sentitzen, bizitzen, egiten eta hitz egitean ezaugarritzen gaituena. 

«Haien bizimodua!», askok esango didate, «behartua, gaixotua, eria, nahi gabea!». Baina bizitza horrelakoxea da. Ez dugu nahi, eta gertatzen dena eta gertatzen zaiguna hori da, guk beste plan batzuk egiten, asmatzen ala irudikatzen ditugun bitartean. Horixe da Bizitza! Haiek batzuetan burua ez dute hemen; munduan, diot. Baina emozioak, bizipenak, haurtzaroa, haurrekiko hurbiltasun eta identifikatze hori bai, hemen dago hori! 

Eta hori ere homeopatikoa da. Behaketaren ondorioa, besterik gabe, interpretatu gabe, pentsatu gabe, dagoena jasoz eta kito! 

Klinikaren urrezko domina. Gaixoa dena da. Eta egun, Hipokratesek zioen legez, medikuok osasuna zaintzen ahal dugu, konpontzen, biguntzen eta laguntzen, bizi-indarra agortzen den artean. Gustatu edo ez gustatu, horrelakoak dira gaixotasuna eta bizia. Eta hori homeopatikoa izateaz gain funtsezkoa dela ere esango nuke. 

Gure osasun mentala babesteko, indarrak neurtzeko eta gure zaharrak edo hurkoak behar bezala laguntzeko. Inongo erruduntasun zamarik sorbaldan eraman gabe, bakoitzak bere errealitate zehatzari erantzuna emanez, biderik egokiena hartzen, hemen dauden bitartean, goxo-goxo laguntzen gehiegi bortxatu gabe eta haren desioak ahal diren neurrian errespetatzen eta betetzen; norberak nahi duen eran bizi eta joaten utziz. 

Gaur egun, homeopatiak aspaldi esaten zuen bezala, oinarrizko betebehar higienikoak dira horiek, beste medikuntzak (eta senak berak ere bai, esanen nuke) plazaratzen dizkigunak. 
Slow live, bizimodu leuna, motela, goxoa, geldoa, nahi duzun bezala deituta, prebentzioaren lehen pausoa da, eta homeopatiaren oinarri metodologikoen araua. 

Urte berri eta osasuntsua izan dezazuela bizitzaren egun guzti-guztietan, bihotz-bihotzez opa nahi dizuet. 

